
				এই পাতাটির মুদ্রণ সংশোধন করা প্রয়োজন। 
SSG
আপনি যা চাইবেন তাই । বৃদ্ধ একটু চিন্তা করিয়া লইলেন, তাহার পর বলিলেন, মেয়েটি দেখতে শুনতে কেমন ?
আপনি তাকে দেখেছেন। কিন্তু বোধ হয় আপনার স্মরণ নাই ; যা হোক মেয়েটি দেখতে শুনতে আমার বিবেচনায় মন্দ নয় । আপনার পুত্র তাকে দেখেছে—বিবাহ করতেও অনিচ্ছুক নয়।
বৃদ্ধ এবার একটু হাসিল। বলিল, তা হলেই হল। আর আমাদের গৃহস্থ পরিবারে মোমের পুতুলেরও বিশেষ প্রয়োজন নাই ; দেখতে শুনতে নিতান্ত মন্দ না হয় এবং কাজ-কৰ্ম্ম করতে পারে, এই হলেই হল।
गामना दलिब्न, ऊl °द्रgद । কিন্তু হারাণ কি দিতে পারবে ? তার অবস্থা ত এখন ভাল নয়। না, অবস্থা ভাল নয়! তাই বুঝে আপনি যা আদেশ করবেন তাই
দেবেন ।
বৃদ্ধ একটু মুস্কিলে পড়িলেন। মনে মনে ভাবিলেন উপরোক্ত কথাটা না বলিলেই ভাল করিতেন ; কিন্তু বিষয়-বুদ্ধিশালী হরমোহন তাহা সহজেই শোধরাইয়া লইয়া বলিলেন, তা কি জান বাপু, মেয়ের বিবাহে কিছু খরচ আছেই।
অবশ্য । তখন হরমোহন অভ্যাসমত অধরের ক্ষীণহাসিটুকু বিদায় দিয়া পাথরের মানুষটি সাজিয়া বলিলেন, এক সহস্ৰ নগদ মুদ্রার কম সারদার বিবাহ আমি কিছুতেই দিতে পারি না। সদানন্দ সাহান্তে বলিল, তাই হবে। সদানন্দর কথা শুনিয়া বৃদ্ধ তা নিজের উপরই চটিয়া গেলেন।

